საექთნო სკოლა-სასწავლო უნივერსიტეტი ’ივერია”
საბაკალავრო ნაშრომის წარდგენის და შეფასების ინსტრუქცია.
საბაკალავრო ნაშრომი 
საბაკალავრო ნაშრომისათვის გათვალისწინებულია 10 კრედიტი.
 საბაკალავრო ნაშრომი არის წერითი ან შემოქმედებითი ხასიათის პროექტი, რომელიც უნდა შეასრულოს სტუდენტმა აკადემიური პროგრამის დასრულების ბოლოს და დაიცვას საკვალიფიკაციო კომისიის სხდომაზე. 
 ნაშრომში უნდა გამოვლინდეს სტუდენტის ცოდნის დონის, შემოქმედებითი და კვლევითი უნარ-ჩვევების ხარისხის შესაბამისობა აკადემიური პროგრამით განსაზღვრულ მოთხოვნებთან. 
 ნაშრომის შეფასების კრიტერიუმები ეყრდნობა უნივერსიტეტში მოქმედი ზოგადი შეფასების კრიტერიუმებს, 
საბაკალავრო ნაშრომის შეფასების კრიტერიუმები:ნაშრომს აფასებს სამეცნიერო ხელმძღვანელი მაქსიმუმ 30 ქულა,რეცენზენტი ,მაქსიმუმ 30 ქულა,საკვალიფიკაციო კომისია მაქსიმუმ 40 ქულა -სულ 100 ქულა.

სამეცნიერო ხელმძღვანელის შეფასება შემდეგი სქემის მიხედვით:
	კომპონენტი
	მაქსიმალური ქულა

	ნაშრომის  აქტუალობა
	5

	ნაშრომთან დაკავშირებული ძირითადი სამეცნიერო ლიტერატურის შესწავლის სიღრმისეულობა
	5


	სტუდენტის დამოუკიდებელი კვლევის უნარ-ჩვევები (კარგად იცნობს კვლევის სხვადასხვა მეთოდს და იყენებს კონკრეტული მიზნის შესაბამისად მისთვის სასურველს, ავლენს ლოგიკური მსჯელობის და არგუმენტირებული დასკვნის გამოტანის უნარს)
	15

	ნაშრომის გაფორმება
	5

	სულ:
	30


რეცენზენტის შეფასება შემდეგი სქემის მიხედვით:
	კომპონენტი
	მაქსიმალური ქულა

	ნაშრომის  აქტუალობა
	5

	ნაშრომთან დაკავშირებული ძირითადი სამეცნიერო ლიტერატურის შესწავლის სიღრმისეულობა
	5

	კვლევის დონე (თანამიმდევრული მსჯელობა, არგუმენტირებული დასკვნები)
	15

	ნაშრომის ენა და სტილი, ბიბლიოგრაფიის მითითების სისწორე
	5

	სულ:
	30


 საკვალიფიკაციო კომისიის თითოეული წევრი აფასებს თითოეული სტუდენტის საბაკალავრო ნაშრომს და ამ ნაშრომის პრეზენტაციას შემდეგი სქემის მიხედვით:

	კომპონენტი
	მაქსიმალური ქულა

	ნაშრომის  აქტუალობა და საკვლევი საკითხის გარშემო არსებული მასალების შესწავლის სიღრმისეულობა
	10

	კვლევის დონე (თანამიმდევრული მსჯელობა, არგუმენტირებული დასკვნები)
	10

	ნაშრომის ენა და სტილი, ბიბლიოგრაფიის მითითების სისწორე
	5

	პრეზენტაციის  ხარისხი
	5

	დასმულ კითხვებზე, შენიშვნებზე და რეკომენდაციებზე გაცემული პასუხების სიზუსტე და სიღრმისეულობა
	10

	სულ:
	30



 
ნაშრომის ხელმძღვანელი 
 ნაშრომის ხელმძღვანელს ირჩევს სტუდენტი ფაკულტეტის მიერ გამოყოფილი აკადემიური პერსონალიდან. 
 ნაშრომის ხელმძღვანელის ფუნქციაა: 
• დაეხმაროს სტუდენტს თემის შერჩევაში, ბიბლიოგრაფიის დამუშავებაში, ეტაპობრივად შეამოწმოს თემაზე მუშაობის პროცესი, გამოთქვას შენიშვნები და კვლევის არასწორი მიმართულებით წარმართვის შემთხვევაში დაეხმაროს ავტორს მის კორექციაში. 
• ნაშრომის დასრულების შემდეგ მოამზადოს დასკვნა, რომელიც უნდა შეიცავდეს შემდეგ ინფორმაციას: 
ა) ნაშრომის დასათაურებას; 
ბ) ავტორის ვინაობას; 
 გ)ნაშრომის შეფასებას ზემოთ აღნიშნული კრიტერიუმების მიხედვით.
 
დასკვნა წარმოდგენილ უნდა იქნეს ნაბეჭდი სახით,  A4 ფორმატით, სრული აბზაცებით _ თითო სტრიქონის დაშორებით, ”სილფაენის” შრიფტით, სათაურებისა და ქვესათაურების ზომა - 14, ძირითადი ტექსტისა – 12, სტრიქონებს შორის მანძილი – 1.5, გვერდის ველები (ყველა მხრიდან) 2სმ. 
ხელმძღვანელს უფლება აქვს უარი თქვას კონკრეტული ნაშრომის ხელმძღვანელობაზე, როგორც მუშაობის დაწყებამდე, ისე მუშაობის პროცესში. ამ უკანასკნელ შემთხვევაში მან წერილობით, სათანადო არგუმენტაციით უნდა მიმართოს დეკანს, მაგრამ არა უგვიანეს ერთი თვისა მუშაობის დაწყებიდან. 

პროცედურა 
 საბაკალავრო ნაშრომის შესრულების პერიოდი მოიცავს 
საბაკალავრო ნაშრომის თემისა და ხელმძღვანელის არჩევა ხდება სემესტრის დასაწყისში,არაუგვიანეს სემესტრის დაწყებიდან 1 თვის განმავლობაში.შესაბამისი ფაკულტეტის დეკანატში. 
 ამავე პერიოდში უნდა შეირჩეს საბაკალავრო თემები და დამტკიცდეს ფაკულტეტის საბჭოს სხდომაზე. 
 ნაშრომის წარმოდგენის კონკრეტულ ვადას განსაზღვრავს დეკანატი. შეფერხების შემთხვევაში სტუდენტი ვალდებულია ოფიციალურად მიმართოს დეკანატს დასაბუთებული განცხადებით ნაშრომის წარდგენის გადავადების შესახებ. ყველა კონკრეტულ შემთხვევაში გადაწყვეტილებას იღებს დეკანატი. 

საბაკალავრო ნაშრომის გაფორმების წესი 
 ნაშრომი უნდა აკმაყოფილებდეს შემდეგ ფორმალურ მოთხოვნებს: 
ა) საბაკალავრო ნაშრომის მოცულობა არ უნდა იყოს A4 ზომის 30 გვერდზე ნაკლები, შრიფტი – ”სილფაენი”, ზომა - 12, სათაურებისა და ქვესათაურების ზომა - 14-16, სტრიქონებს შორის მანძილი – 1.5, გვერდის ველები (ყველა მხრიდან) 2სმ. 
ბ) საბაკალავრო ნაშრომის სტრუქტურაში გათვალისწინებულ უნდა იქნეს შემდეგი კომპონენტები: 
• თავფურცელი - საბაკალავრო ნაშრომის პირველი გვერდი(იხ.დანართი 1); 
• ანოტაცია - არაუმეტეს ერთ გვერდზე უნდა ასახავდეს საბაკალავრო ნაშრომის სტრუქტურას, მიზნებსა და მოკლე დასკვნას; 
• შესავალი – ნაშრომის ზოგადი ნაწილია, რომელშიც უნდა აისახოს არჩეული თემის აქტუალობის დასაბუთება, მიზნები და დასმული ამოცანა (ამოცანები); საკვლევი საგანი და გამოყენებული მეთოდები (ექსპერიმენტული კვლევის შემთხვევაში); 
• ტექსტის ძირითადი ნაწილი – შეიძლება დაიყოს თავებად და პარაგრაფებად; ; ნაშრომს შეიძლება დაერთოს სქემები,ცრილები ნახაზები.

• დასკვნა - უნდა ასახავდეს საბაკალავრო ნაშრომის შედეგებს; 
• გამოყენებული ლიტერატურის ნუსხა- წარმოდგენილ უნდა იქნეს ნაშრომის ბოლოს ანბანური თანმიმდევრობით. ჯერ გამოცემები ქართულ ენაზე, ხოლო შემდეგ – უცხოურ ენებზე. ნუსხაში უნდა მიეთითოს: 
პერიოდული გამოცემის გამოყენების შემთხვევაში: 
_ ავტორის (ავტორების) გვარი და ინიციალები; 
_ წელი; 
_ ნაშრომის სახელწოდება; 
_ სამეცნიერო ჟურნალის სახელწოდება (დახრილი შრიფტი); 
_ ტომის ნომერი; 
_ გამოცემის ნომერი; 
_ გვერდები, რომელზეც განთავსებულია ნაშრომი. 
წიგნის ან მონოგრაფიის გამოყენების შემთხვევაში: 
_ ავტორის (ავტორების) გვარი და ინიციალები; 
_ გამოცემის წელი; 
_ სახელწოდება (დახრილი შრიფტი); 
_ გამოცემის ადგილი; 
_ გამომცემლობა. 
ინტერნეტის გამოყენების შემთხვევაში: 
_ მასალის ავტორი; 
_ ვებ-გვერდის ავტორი; 
_ მასალის დასახელება ლინკის მინიშნებით; 
_ ვებ-გვერდის მისამართი; 
_ მასალის მოძიების თარიღი. 
ელექტრონული გამოცემის გამოყენების შემთხვევაში: 
_ სტატიის ავტორი (გვარი, ინიციალები); 
_ წელი; 
_ სტატიის დასახელება; 
_ ელექტრონული გამოცემის დასახელება (დახრილი შრიფტი); 
_ გამოცემის ნომერი; 
_ თავი, პარაგრაფი (იწერება ფრჩხილებში); 
_ ვებ-გვერდის მისამართი; 
_ მასალის მოძიების თარიღი. 
სახელისუფლებო დოკუმენტების გამოყენების შემთხვევაში: 
_ ქვეყნის დასახელება; 
_ უწყების დასახელება, რომელსაც ეკუთვნის დოკუმენტი; 
_ წელი იმ გამოცემისა, სადაც მოძიებულ იქნა მითითებული დოკუმენტი; 
_ დოკუმენტის სახე (ბრძანება, კანონი...); 
_ დოკუმენტის დასახელება შესაბამისი საიდენტიფიკაციო ნომრისა და წლის მინიშნებით; 
_ ადგილი იმ გამოცემისა, რომელშიც მოძიებულია მითითებული დოკუმენტი; 
_ გამოცემის დასახელება, სადაც მოძიებული იქნა მითითებული დოკუმენტი. 

გ) ტექსტში, გამოყენებული ლიტერატურა, უნდა მიენიშნოს შემდეგნაირად: 
ციტატის ბოლოს იხსნება ფრჩხილი, სადაც იწერება დასახელებული ლიტერატურის რიგითი ნომერი თანდართული ნუსხის მიხედვით და გამოიყოფა მძიმით. შემდეგ კი მიეთითება გვერდები, საიდანაც აღებულია ციტატა ან თეზისი. მაგ.: (15, 150-161). 
ე)ნაშრომის ძირითად ნაწილში დამატებითი ინფორმაციის მისათითებლად  გამოყენებულ უნდა იქნეს სქოლიო.( შედგენი წესი იხ.დანართი2)
ვ) ნაშრომი უნდა აიკინძოს შემდეგი თანმიმდევრობით: 

თავფურცელი 
ანოტაცია 
სარჩევი 
შესავალი 
თავები 
დასკვნა 
გამოყენებული ლიტერატურა 
დანართები 
ზ) საკვალიფიკაციო კომისიას უნდა წარედგინოს საბაკალავრო ნაშრომის ერთი ეგზემპლარი და ნაშრომის ელექტრონული ვერსია ბიბლიოთეკაში არქივირების მიზნით. 

თ) ნაშრომის დაცვის რეგლამენტი განისაზღვრება არაუმეტეს 10 წუთით. 
ი) დაცვის პროცესში სტუდენტს შეუძლია საილუსტრაციო მასალის გამოყენება. 
კ) დაცვის წარუმატებლად დამთავრების შემთხვევაში სტუდენტს შეუძლია როგორც ახალი თემის შერჩევა და ხელმძღვანელის შეცვლა, ისე იმავე თემაზე მუშაობის გაგრძელება. მომდევნო წელს სტუდენტი ანალოგიური პროცედურით წარმოადგენს ნაშრომს. 

